
Úsáid Láthair na Scoile 

Eanáir 2008 & Lúnasa 2011

Tabhair ar aird:  Is í aidhm na hacmhainne seo ná cuidiú le scoileanna a bpolasaithe féin a cheapadh. Cé go ndearnadh gach iarracht cruinneas an eolais atá tugtha a chinntiú, moltar do scoileanna dul i gcomhairle le ciorcláin atá cothrom le dáta, le reachtaíocht dhéanach nó le treoirlínte ó ghníomhaireacht ábhartha má tá ceisteanna sonracha acu faoin ábhar seo. 
Cúlra
Imlitir 16/05 (Áitreabh Scoile a Roinnt leis an bPobal)

Molann an Polasaí Náisiúnta Súgartha, Bí ag Súgradh! gur cheart go mbeadh áiseanna scoile ar fáil do phobail áitiúla chun críche súgartha agus caithimh aimsire, sa chás gur féidir. 

Spreagfadh an Roinn Iontaobhaithe agus Boird Bainistíochta machnamh dáiríre a dhéanamh ar iarratais ó ghúpaí laistigh den phobal chun áitreabh na scoile a úsáid. Agus é ag spreagadh na nIontaobhaithe agus na mBord Bainistíochta freagairt go híogaireach don riachtanas seo, glacann an Roinn go hiomlán gur faoin mBord nó faoi na hIontaobhaithe a bheidh sé ar deireadh cinneadh a dhéanamh agus gur ceart go mbeadh leas na scoile, a múinteoirí agus a daltaí ina phríomh-thosaíocht i gcónaí.

Ar an ábhar sin, ba cheart do bhoird cinntiú:

1. Go bhfuil comhaontú ceadúnais ann idir an Bord agus an grúpa atá ag úsáid áitreabh na scoile

2. Go bhfuil an comhaontú le húsáideoirí na n-áiseanna scoile frithgheallta ag conradh. Ba cheart athbhreithniú rialta a dhéanamh ar an gconradh seo.

3. Go bhfuil aon chomhaontú i gcomhréir le léas an fhoirgnimh

4. Go bhfuil socrú ann chun costais bhreise a chlúdach, mar shampla (féach thíos), teas, soilsiú, glanadh agus cothabháil an limistéir atá in úsáid ag na grúpaí

5. Go bhfuil clúdach dliteanais phoiblí agus árachas dóthanach ag gach grúpa seachtrach a bhíonn ag úsáid na scoile.  Ba cheart teastais árachais a thabhairt ar aird don Bhord Bainistíochta go bliantúil.

6. Go dtabharfar aghaidh ar shaincheisteanna sláinte agus sábháilteachta

7. Go leanfar treoirlínte maidir le cosaint leanaí. 

Lámhleabhar do Bhaill Bhoird Bainistíochta, 2007

Tá breithnithe eile ann a d’fhéadfadh an Bord, i gcomhairliúcháin leis na hIontaobhaithe, a bheith ag iarraidh a shonrú mar choinníoll do chead a thabhairt do ghrúpaí seachtracha a áiseanna a úsáid, cosúil le, mar shampla, nár mhór go mbeadh aon ghníomhaíocht ag teacht le éiteas na scoile. Tá cur síos orthu seo sa Lámhleabhar agus tá siad curtha san áireamh sna ceisteanna thíos.

Árachas
Tagann an sliocht seo a leanas ón Treoirleabhar maidir le hÁrachas, Sábháilteacht agus Sláinte sa Scoil (Church and General lth. 14)
Cad faoi ghrúpaí a bhaineann úsáid as an scoil lasmuigh de na gnáthuaireanta scoile?
Tugann an polasaí cosaint don Bhord Bainistíochta i leith a dhliteanas dlíthiúil do dhaoine atá ag baint úsáide as an  scoil lasmuigh de na gnáthuaireanta scoile. De ghnáth, déantar éilimh mar thoradh ar lochtanna ar an láthair. 
Mar sin féin, d’fhéadfadh an grúpa nó daoine eile a ndliteanais féin a thabhú mar thoradh ar a ngníomhaíochtaí agus mar sin ba chóir go mbeadh a n-árachas féin acu le híoc as aon dliteanas dá leithéid.
Cad a tharlaíonn mura bhfuil árachas ag na grúpaí nó na daoine a bhaineann úsáid as an scoil nó mura féidir leo árachas a fháil?
Ní dochaí nach mbeidh siad in ann árachas a fháil. Is éard a bhíonn i gceist acu de ghnáth ná go bhfuil an chuma air go  mbaineann costas ard le hárachas nó nach bhfuil an t-airgead acu le híoc as.
Aithníonn Church & General go mbíonn scoileanna ag brath ar an tacaíocht airgid ó ghrúpaí agus  ó dhaoine seachtracha a bhaineann úsáid as an scoil lasmuigh de na gnáthuaireanta scoile. Mar sin, leathnaíodh an polasaí chun clúdach árachais a chur ar fáil do na grúpaí nó do na daoine sin, ach níl ach clúdach árachais teoranta i gceist. Moltar dóibh fós a n-árachas féin a fháil.
B’fhéidir go mbeidh ar an scoil aghaidh a thabhairt ar na ceisteanna seo a leanas: 
· Saincheisteanna feidhmithe
· An bhfuil an láthair oiriúnach don ghníomhaíocht mholta?
· Céard iad na nósanna imeachta atá socraithe ag an mBord Bainistíochta d’úsáid maoin scoile tar éis uaireanta scoile? m.sh. ag iarraidh cead ón mBord Bainistíochta, áirithintí, críochnú ag am réasúnta, an áitreabh a ghlasáil i ndiaidh a úsáide …

· Cé a chomhordaíonn na socruithe sin? 
· Cad iad na táillí a ghearrtar ar úsáid láthair na scoile? Cé a bhailíonn na táillí?
· Cé a dheimhníonn go gcoimeádann an clúdach árachais an Bord Bainistíochta slán ó aon éilimh?
· Céard iad na treoirlínte atá tugtha dóibh siúd a mbíonn ag soláthar gníomhaíochtaí i ndiaidh na scoile? m.sh. An meabhraíonn aon chomhaontú léasa nó socrú eile le húsáideoirí tríú pháirtí do na húsáideoirí sin go bhfuil oibleagáidí acu mar atá curtha síos orthu san treoirlínte Tús Áite do Leanaí? Cén chaoi a mbeidh an Bord Bainistíochta in ann cinntiú dó féin go mbeidh bearta dóthanacha sláinte agus sábháilteachta agus cosaint leanaí i réim ag úsáideoirí tríú pháirtí an áitribh scoile?

· An mbíonn ar an feighlí an láthair a oscailt/a dhúnadh?
· Cé aige a mbeidh an fhreagracht cinntiú go mbeidh na seomraí ranga/áitreabh scoile/tailte scoile go hiomlán réidh le haghaidh a n-úsáide ar gach lá scoile?

